
Kommentaar
Die afgelope ses maande was transformerend vir die Naspers-groep. Ons het verskeie noemenswaardige strategiese inisiatiewe 
voltooi ten einde Naspers te omskep in ’n maatskappy wat 100% op verbruikersinternet fokus.
Op 11 September 2019 het ons ’n mylpaal bereik deur ons internasionale internetbates op die Euronext Amsterdam as Prosus N.V. 
(Prosus) te noteer. Dit bestaan uit ons internasionale internetbelange buite Suid-Afrika, insluitend ons beleggings en bedrywighede in 
aanlyn geklassifiseerde advertensies, kosaflewering, betalings en finansiële tegnologie, e-kleinhandel, reis, opvoeding, en sosiale en 
internetplatforms. Prosus het ook ’n tweede, inwaartse notering op die JSE Beperk (JSE) in Suid-Afrika. Naspers besit 73.84% van 
Prosus, met 26.16% se vrylik verhandelbare aandele. As Europa se grootste genoteerde verbruikersinternetonderneming volgens 
batewaarde, gee Prosus wêreldwye internetbeleggers regstreekse toegang tot ons portefeulje internasionale internetbates deur 
blootstelling aan China, Indië en ander hoëgroei-markte, sowel as aan die wêreldwye tegnologiesektor. Aan die einde van die 
oorsigtydperk het die notering reeds nagenoeg VS$10mjd se waarde vir aandeelhouers ontsluit deur die diskonto op die 
gekombineerde batewaarde van Prosus en Naspers te verminder.
Nog ’n noemenswaardige gebeurtenis was die suksesvolle notering van ons Videovermaak-onderneming (MultiChoice Group) op die 
JSE in Februarie 2019. Dit het ook meer as VS$4mjd se waarde vir ons aandeelhouers ontsluit en nog ’n genoteerde Suid-Afrikaanse 
kampioen op die JSE geskep. Alle inligting op die inkomstestaat wat voorspruit uit voortgesette bedrywighede sluit gevolglik die 
bydrae van MultiChoice Group uit, waaroor daar in die vorige boekjaar verslag gedoen is as ’n beëindigde bedrywigheid. 
Tencent het ‘n goeie finansiële prestasie gelewer. ‘n Sterk prestasie in areas soos betalings en wolkdienste is goed vir volgehoue groei 
oor die langtermyn. Tencent se groeiende ekosisteem dryf steeds stewige gebruikersbetrokkenheid en is sy plaaslike en internasionale 
eweknieë ver voor. Dit plaas Tencent in ‘n sterk posisie om ‘n aantal nuwe produkte en dienste aan sy gebruikers te verskaf. Gemeet 
aan finansiële en strategiese doelwitte het alle sleutelsegmente in e-handel gedurende die tydperk goeie vordering gemaak en ons glo 
elke segment sal aanhou voordeel trek uit sektorale groeitendense. Die Geklassifiseerde Advertensie- sowel as die Betalings en 
Fintech-segmente is nou winsgewend in hul kernbedrywighede en groei steeds sterk terwyl hulle belê om toekomstige groei te 
bevorder. Kosaflewering was in hierdie tydperk die belangrikste beleggingsegment. Ons glo hierdie bedryf pas goed in by ons strategie, 
want dit teiken ’n groot verbruikersbehoefte wat grondliggend deur tegnologie verander kan word. Hierdie segment verseker plaaslike 
rolspelers – wat ons DNS pas. Sterk groei in inkomste en bestellings is gedurende die tydperk deur die beleggings in hierdie segement 
ondersteun. Kosaflewering bly vanjaar die sleutelsegment vir belegging vir die groep, wat ons vertroue in die sterk onderliggende 
eenheidsekonomie van hierdie bedryf beklemtoon.
As gevolg van hierdie inisiatiewe weerspieël die 2020-boekjaar ’n vaartbelynde groep, met bykans al die inkomste wat nou deur aanlyn 
bedrywighede geskep word.

Naspers het in die ses maande tot 30 September 2019 stewige resultate opgelewer. Die groep se inkomste, gemeet op die 
grondslag van ekonomiese belang, was VS$10.2mjd, wat groei van 11% (of 20% in plaaslike munt, aangepas vir verkrygings 
en verkope) verteenwoordig. Soortgelyk gemeet, en die versnelde belegging in Kosaflewering ingesluit, het die groep se 
handelswins met 6% tot VS$1.9mjd gestyg vergeleke met die vorige jaar (of met 9% in plaaslike munt, aangepas vir 
verkrygings en verkope). Tencent het sy omset met ‘n gesonde 13% (18%) jaar tot jaar gegroei. Aangedryf deur 
Geklassifiseerde Advertensies, e-Kleinhandel (aanlyn kleinhandel), en Betalings en Fintech, het die e-handelsonderneming ’n 
stewige vertoning gelewer. Die algehele inkomstegroei in e-handel, aangepas vir verkrygings en verkope, het ’n stewige 27% 
in plaaslike munt gegroei, gelei deur ’n sterk vertoning in die Kosaflewering-segment, waar bestellings met 110% gegroei het 
en inkomste met 69% (69% in plaaslike munt, aangepas vir verkrygings en verkope). Op ’n nominale grondslag het omset 
met 5% gegroei. Tencent se winsgewendheid het met 11% (16%) jaar tot jaar verbeter. Handelsverliese in e-handel het tot 
VS$433m gestyg, wat ons belegging in Kosaflewering weerspieël ten einde die markte waarin ons bedrywig is uit te brei en 
ons leidende posisies te handhaaf. As hierdie bykomende belegging uitgesluit word, het e-handel se handelsverliese met ’n 
gesonde 26% of VS$54m gekrimp.

Kernwesensverdienste uit voortgesette bedrywighede was VS$1.7mjd – ’n styging van 8% (10%), aangevuur deur die 
verbetering in winsgewendheid van Tencent en die meer gevestigde e-handelsbesighede. Handelswinste in die 
Geklassifiseerde Advertensie-onderneming het marginaal van jaar tot jaar gedaal vanweë ons belegging in gerieflike 
transaksies. In plaaslike munt, uitgesluit verkrygings en verkope, het die handelswins egter gestyg danksy die verbetering in 
die prestasie van letgo en hoër handelswinste van Avito. Jaargroei sal heeljaar aanhou verbeter, aangedryf deur sterk 
inkomstegroei uit die styging in advertensies en ’n verbetering in winsgrense. Geklassifiseerde Advertensies se inkomstegroei 
uit gerieflike transaksies het byna vervyfdubbel vergeleke met die vorige jaar. Ons ander e-handelsbates behaal ook skaal, 
met e-Kleinhandel se handelsverliese wat meer as gehalveer het. Daarteenoor het Betalings en Fintech se handelswinsgrens 
gegroei van 12% verlede jaar tot 19% vanjaar. Die voortgesette verbetering in die winsgewendheid van die 
kernonderneming, die betalingsdiensverskaffer (PSP), is teengewerk deur die belegging in die tegnologie vir ’n 
betalingsplatform. Buite die kern-PSP-onderneming hou ons afdeling vir Betalings en Fintech aan om te belê om 
’n kredietaanbod te bou, hoofsaaklik in Indië, wat ons glo beduidende groeipotensiaal het.

Ons het VS$377m belê om die groei en skaal van verskeie bestaande en nuwe ondernemings te versnel. Veral van belang is 
die belegging van VS$66m deur PayU in Wibmo om ons Indiese voetspoor in veilige betalings, mobiele betalingsoplossings 
en verwerkingsdienste uit te brei; en VS$45m in Red Dot Payments, wat betalingsoplossings regoor Asië verskaf. In 
Geklassifiseerde Advertensies het ons ons blootstelling aan die snelgroeiende mark van Suidoos-Asië verhoog met ’n belang 
in Carousell, een van die wêreld se grootste en snels groeiende markplekke vir geklassifiseerde advertensies. Ventures het 
VS$80m belê in Meesho Inc., ’n toonaangewende sosiale e-handelsmarkplek in Indië, en ’n verdere  VS$25m in ons 
opvoedingsfiliaal Brainly.

Ons het ’n sterk netto kontantposisie van VS$5.9mjd gehad. Dit bestaan uit VS$9.1mjd in kontant en kontantekwivalente 
(insluitend korttermyn-kontantbeleggings) en word hoofsaaklik uit opbrengste teruggehou met die verkoop van Flipkart en 
die verkoop van Tencent-aandele in die 2018-boekjaar weerspieël. Ons het VS$3.2mjd se rentedraende skuld, 
gekapitaliseerde bruikhuurkontrakte uitgesluit, gehad. Dit het tot ’n netto rente-inkomste van VS$40m gelei. Ná die 
aankondiging van die Just Eat-aanbod, het Prosus ’n oorbruggingsleningsfasilitiet bekom wat gebruik sal word om die 
kontantoorweging ingevolge die aanbod te betaal. Naspers is ten volle verbind tot die handhawing van die gradering op sy 
beleggingsgraad. Gegrond op ons huidige graderingsvlak, het ons volle vertroue in ons vermoë om die bykomende skuld te 
kan aangaan om die aanbod te finansier. Prosus beplan om die oorbruggingsleningsfasiliteit met langtermynfinansiering te 
vervang deur nuwe skuldkapitaal en bestaande kontantbronne te gebruik.

Die vordering van ons kernsegmente, wat vinnig groei en uitbrei, gee ons vertroue in ons vermoë om geleenthede te 
identifiseer wat beduidende waarde kan ontsluit.

Gekonsolideerde vrye kontantinvloei was VS$19m, vergeleke met die vorige jaar se invloei van VS$153m, uit voortgesette 
bedrywighede (dus Videovermaak uitgesluit). Hierdie verandering weerspieël die styging in belegging in die Kosaflewering-
segment, asook die negatiewe uitwerking op bedryfskapitaal wat hoofsaaklik verband hou met verskille in handelaars se 
tydsberekening, en die transaksiekoste wat aangegaan is in die ontknoping van MultiChoice Group en die notering van 
Prosus. Dividendinkomste van Tencent ontvang, het met VS$45m tot VS$377m gestyg.

Ons het die nuwe rekeningkundige standaard IFRS 16 Huurkontrakte in die huidige tydperk op ’n vooruitskouende grondslag 
aanvaar en daarom word vergelykende inligting nie heraangegee nie.

Voorbereiding van die verkorte aankondiging van resultate
Die voorbereiding van die verkorte aankondiging van resultate is gedoen onder die toesig van die groep se finansiële 
direkteur, Basil Sgourdos GR(SA). Hierdie resultate is op 22 November 2019 uitgereik.

ADB-program
The Bank of New York Mellon handhaaf ’n GlobalBuyDIRECTSM-plan vir Naspers Beperk. Vir bykomende inligting, besoek 
asseblief The Bank of New York Mellon se webwerf, www.globalbuydirect.com, of skakel aandeelhouersverhoudinge by 
1-888-BNY-ADRS of 1-800-345-1612 of skryf aan: The Bank of New York Mellon, Shareholder Relations Department – 
GlobalBuyDIRECTSM, Church Street Station, PO Box 11258, New York, NY 10286-1258, USA.

Belangrike inligting
Hierdie verslag bevat vooruitskouende verklarings soos gedefinieer in die Verenigde State se Private Securities Litigation 
Reform Act van 1995. Woorde soos “glo”, “verwag”, “beoog”, “streef ”, “sal”, “beplan”, “kan”, “sal dalk”, “probeer” en 
soortgelyke uitdrukkings is daarop gemik om sodanige vooruitskouende verklarings te identifiseer, maar is nie die eksklusiewe 
manier om sodaninge verklarings te identifiseer nie. Uit hul aard kan vooruitskouende verklarings risiko en onsekerheid 
behels aangesien hulle betrekking het op toekomstige gebeure en omstandighede en moet in die lig van verskeie belangrike 
faktore oorweeg word. Hoewel hierdie vooruitskouende verklarings ons oordeel en toekomstige verwagtinge weerspieël, 
kan ’n aantal risiko’s, onsekerhede en ander belangrike faktore meebring dat werklike ontwikkelings en resultate wesentlik 
van ons verwagtinge afwyk. Die sleutelfaktore wat kan meebring dat werklike resultate of mylpale wesentlik afwyk van ons 
verwagtinge, soos vervat in die vooruitskouende verklarings, sluit onder meer in: veranderinge aan die IFRS en die 
interpretasies, toepassings en praktyke onderhewig daaraan soos hulle op tydperke in die verlede, hede of toekoms van 
toepassing is; deurlopende en toekomstige verkrygings; veranderinge in plaaslike en internasionale sake- en marktoestande, 
soos bewegings in wisselkoerse en rentekoerse; veranderinge in plaaslike en internasionale regulatoriese en wetgewende 
omgewings; veranderinge aan plaaslike en internasionale bedryfs-, maatskaplike, ekonomiese en politieke toestande; die 
voorkoms van arbeidsontwrigting en nywerheidsoptrede; en die uitwerking van sowel huidige as toekomstige litigasie. Ons is 
onder geen verpligting om enige vooruitskouende verklarings wat in hierdie verslag vervat word, te hersien of by te werk nie 
(en ontken uitdruklik sodanige verpligting), hetsy as gevolg van nuwe inligting, toekomstige gebeure of andersins. Ons kan nie 
die versekering gee dat vooruitskouende verklarings sal blyk reg te wees nie en beleggers word gemaan om nie te veel staat 
te maak op enige vooruitskouende verklarings in hierdie verklaring nie. 

Meer inligting
Hierdie verkorte aankondiging van resultate is die verantwoordelikheid van die direkteure en is slegs ’n opsomming van 
die inligting in die volledige opgesomde gekonsolideerde tussentydse finansiële state. Hierdie verkorte inligting is op 
22 November 2019 op SENS uitgereik en die volledige opgesomde gekonsolideerde tussentydse finansiële state kan op 
die maatskappy se webwerf, www.naspers.com, gevind word. Die volledige opgesomde gekonsolideerde tussentydse 
finansiële state is ook beskikbaar op die JSE-skakel: https://senspdf.jse.co.za/documents/2019/JSE/ISSE/NPN/Interims.pdf 
en afskrifte daarvan kan gedurende kantoorure, teen geen koste, van die maatskappy se geregistreerde kantoor versoek 
word. Enige beleggingsbesluit moet op die volledige opgesomde gekonsolideerde tussentydse finansiële state gegrond 
word, wat op die maatskappy se webwerf gepubliseer is.

Die inligting in hierdie verkorte aankondiging van resultate is onttrek uit die hersiene inligting in die volledige opgesomde 
gekonsolideerde tussentydse finansiële state, maar die verkorte aankondiging van resultate op sigself is nie hersien nie.

Koos Bekker 	 Bob van Dijk
Voorsitter 	 Uitvoerende hoof

22 November 2019

HOOFTREKKE
Ses maande tot 30 September Jaar tot

31 Maart 2019
Geouditeer

VS$’m

2019
Hersien

VS$’m

2018
Hersien
VS$’m

VOORTGESETTE BEDRYWIGHEDE

Inkomste 1 730 1 512 3 291
Bedryfsverlies (282) (236) (567)
Verdienste per gewone aandeel (VS-sent) 518 774 963
Wesensverdienste per gewone aandeel (VS-sent) 326 624 850
Kernwesensverdienste per gewone aandeel (VS-sent) 380 353 685

FINANSIËLE OORSIG
Die groep se finansiële hoogtepunte vir die tydperk tot 30 September 2019 word hieronder uiteengesit:

Tydperk tot 30 September

2018 2019 2019 2019 2019 2019 2019 2019

A B C D E F(2) G(3) H(4)

IFRS(1)

VS$’m

Aanpassing 
aan groep-

samestelling 
weens 

verkope
VS$’m

Aanpassing 
aan groep-

samestelling 
weens 

verkrygings
VS$’m

Aanpassing 
vir 

buitelandse 
valuta
VS$’m

Groei in 
plaaslike 

geldeenheid
VS$’m

IFRS(1)

VS$’m

Groei in 
plaaslike 

geldeenheid
%-veran-

dering

IFRS
%-veran-

dering

Inkomste

Internet 9 028 (399) 198 (453) 1 732 10 106 20 12

e-Handel 1 987 (384) 142 (94) 438 2 089 27 5

– Geklassifiseerde Advertensies 405 (2) 55 (14) 152 596 38 47

– Betalings en Fintech 171 (2) 8 (12) 34 199 20 16

– Kosaflewering 181 (6) 21 (11) 121 306 69 69

– e-Kleinhandel 984 (340) – (52) 103 695 16 (29)

– Reis 137 (29) 34 – 4 146 4 7

– Ander 109 (5) 24 (5) 24 147 23 35

Sosiale en internetplatforms 7 041 (15) 56 (359) 1 294 8 017 18 14

– Tencent 6 905 (13) – (357) 1 265 7 800 18 13

– Mail.ru 136 (2) 56 (2) 29 217 22 60

Media 170 (12) – (11) (8) 139 (5) (18)

Korporatiewe dienste (10) – – – 8 (2) (80) (80)

Ekonomiese belang 9 188 (411) 198 (464) 1 732 10 243 20 11

BEËINDIGDE BEDRYWIGHEDE

Videovermaak 1 832 (1 832) – – – – – –
Groep- ekonomiese belang 11 020 (2 243) 198 (464) 1 732 10 243 20 (7)

Handelswins

Internet 1 810 43 (18) (88) 154 1 901 8 5

e-Handel (245) 47 (74) 17 (178) (433) (90) (77)

– Geklassifiseerde Advertensies 47 1 (12) 5 1 42 (2) 11

– Betalings en Fintech (24) 1 (9) (1) (5) (38) (22) (58)

– Kosaflewering (41) (4) (46) 9 (201) (283) >(100) >(100)

– e-Kleinhandel (106) 48 – 3 18 (37) 31 65

– Reis (19) (4) (2) – 4 (21) 17 (11)

– Ander (102) 5 (5) 1 5 (96) 5 6

Sosiale en internetplatforms 2 055 (4) 56 (105) 332 2 334 16 14

– Tencent 2 043 (4) – (105) 330 2 264 16 11

– Mail.ru 12 – 56 – 2 70 17 >100

Media (10) 9 – 1 4 4 >(100) >(100)

Korporatiewe dienste (12) – – – 3 (9) 25 25

Ekonomiese belang 1 788 52 (18) (87) 161 1 896 9 6

BEËINDIGDE BEDRYWIGHEDE

Videovermaak 251 (251) – – – – – –
Groep- ekonomiese belang 2 039 (199) (18) (87) 161 1 896 9 (7)

(1) Syfers weergegee op die grondslag van ekonomiese belang soos per segmentele oorsig.
(2) A + B + C + D + E. (3) [E/(A + B)]x100. (4) [(F/A)-1]x100.


